Salmedin Mesihovié, Geneza
zla - Agrarna kriza: ekonomski i
socijalni pad Republike, Udruzenje
za proucavanje i promoviranje
ilirskog naslijeda i drevnih i klasi¢nih
civilizacija BATHINYVS, Sarajevo,
2017, 210.

UdruzZenje za proucavanje i promovira-
nje ilirskog naslijeda i drevnih i klasi¢nih
civilizacija. BATHINVS, u Sarajevu 2017.
godine izdalo je knjigu autora Salmedi-
na Mesihovi¢a pod nazivom “Geneza zla
- Agrarna kriza: ekonomski i socijalni pad
Republike”. Navedeno djelo originalnog na-
slova karakteri$e pisanje o jednom vrlo za-
nimljivom i turbulentnom periodu rimske
historije s kraja Srednje Republike, kada se
rimskom drzavom nezaustavljivo $irila eko-
nomska i socijalna kriza koja je ulazila u sve
sfere tada korumpiranog rimskog drustva, a
posljedice iste vidljive su bile i u kasnijim pe-
riodima rimske historije. Salmedin Mesiho-
vi¢ se istakao kao autor brojnih publikacija
¢ija tematika je vezana za anti¢ku historiju,
njeno klasi¢no razdoblje i ilirsku proslost.
Pored brojnih radova objavljenih na temu
ilirske proslosti i dodirima sa rimskom civi-
lizacijom istakao se i u pisanju knjiga koje se
ticu opste rimske historije Sto nije karakte-
ristino za autore sa prostora Balkana koji
uglavnom obraduju teme iz regionalne an-
ticke proslosti. Zanimanje autora za opstu
rimsku historiju moze se vidjeti i na osnovu
nekoliko prethodnih knjiga i nau¢nih rado-
va koji su predstavljali svojevrsno osvjezenje
u proucavanju rimske proslosti. Jedna takva
knjiga je i “Geneza zla — Agrarna kriza: eko-
nomski i socijalni pad Republike”, &ija se vri-
jednost ogleda u velikoj hrestomatiji izvora
u prvom dijelu knjige i detaljnoj analizi
faktora i ¢injenica u drugom dijelu knjige
koji su doveli do agrarne krize s posebnim

osvrtom na one najnize slojeve u socijalnoj
hijerarhiji Rimske Republike.

Knjiga, obima 210 stranica podijeljena
je u dva dijela. U prvom dijelu knjige na-
zvanom Fontes odnosno izvori, Mesihovié
obraduje veliki broj radova gr¢ko-rimskih
autora. Podaci uzeti iz literarnih antic¢kih
vrela pomogli su da se prikaze okvirni poce-
tak procesa, nastanka i razvoja agrarne krize,
te dalekoseznih posljedica koje je kriza do-
nosila sa sobom. Poglavlje Fontes predstavlja
izbor iz izvorne grade samo onih podataka
koji su vezani za anticka razmisljanja i stavo-
ve u kontekstu agrarne krize i njenih uzroka
§to je i sam autor naveo u predgovoru ove
knjige. Anticki pisci kao Sto su: Aristo-
tel, Katon Stariji, Polibije, Kasije Hemina,
Ciceron, Salustije Krisp, Marko Terencije
Varon, Diodor, Strabon, Tit Livije Velej
Paterkul, Valerije Maksim, Sencka, Plinije
Stariji, Plutarh, Kornelije Tacit, Lucije Flor,
Apijan, Aul Gelije, Sekst Aurelije Viktor
i Augustin u svojim spisima spominjali su
agrarnu krizu, te politicke, drustvene i eko-
nomske promjene koje su dovele do krize
u republikanskom sistemu Rimske drzave.
Pored neiscrpnih podataka koji se nalaze u
djelima anti¢kih pisaca veliki znacaj za ovu
knjigu svakako je i prevod istih. Navedenom
hrestomatijom izvora u prvom dijelu knjige,
autor je ostavio vrlo znacajne prevode lite-
rarnih vrela koja su pisali gréko-rimski au-
tori s posebnim osvrtom na agrarnu krizu, a
koja u prethodnom periodu nisu prevodena
na bosanski jezik.

Pisanje o dogadajima koji su doveli do
agrarne krize, drustvena, polititka i eko-
nomska situacija u Rimu poéinje u drugom
dijelu knjige nazvanim Rekonstrukcija u ko-
jem je akcenat stavljen na: javno zemljiste
ili ager publicus, zakone Licinija i Sekstija i
agrarno zakonodavstvo do perioda krize sa

kraja Srednje Republike, uzroke agrarne kri-
ze sa kraja Srednje Republike, robovski rad,
oslobodenike, posljedice krize, demografsku
krizu, politicke posljedice krize, korupciju,
krizu vojske, te pokusaje reformi. Navedeni
termini predstavljaju naslove tematskih cje-
lina u drugom dijelu knjige gdje su objasnje-
ni: republi¢ki zakoni, uzroci koji su doveli
do agrarne krize, poloZaj najnizih dijelova
stanovni$tva u rimskoj hijerarhiji uklju¢u-
juci robove na ¢ijem primjeru se najjasnije
oslikava period krize, oslobodenike, korup-
ciju na koju su ukazivali brojni rimski pisci
kao masovnu pojavu i genezu koja je najvise
uticala na agrarnu krizu, te stanje u rimskoj
vojsci u periodu agrarne krize.

U prvom naslovu Ager publicus, autor
se osvrée na znacaj javnog zemljista koji je
nakon ratova i uspjeha u istim, ekspropri-
jacijom i konfiskacijom dijela teritorija po-
bijedenih naroda znatno narastao. Objas-
njavajuéi proces dobivanja ager publicusa,
Mesihovi¢ spominje vrlo liberalan odnos,
sa vrlo malo ogranicenja i zakonskih kon-
trola, kada je u pitanju javno zemljiste $to ¢e
u kasnijem periodu biti jedan od elemenata
“isklijavanja sjemena zla agrarne krize”. Zlo-
upotrebe i uzurpacije ager publicusa pocele
su od bogatijih i imu¢nijih slojeva rimskog
drustva koji su nudeéi ve¢u zakupninu kori-
stili prostranija podru¢ja javnog zemljista, a
njihov novac bio je prijeko potreban drzavi
posebno u vremenima ratova. Mesihovi¢ se
osvrée posebno na rimske zakone koji nisu
bili jasno definisani kada je u pitanju raspo-
djela javnog zemljista.

Zakoni Licinija i Sekstija i agrarno zako-
nodavstvo do perioda krize sa kraja Srednje
Republike, predstavljaju naslov u knjizi gdje
su objasnjene osobenosti zakona koja su dva
plebejska tribuna, Licinije i Sekstije donijeli
367. godine prije nove ere. U knjizi se na de-

taljan nacin objasnjavaju sve pogodnosti, ali i
negativne strane zakona dvojice tribuna, te su
zbog toga povezani sa drugim zakonima do-
ne$enim za vrijeme Rimske Republike. Autor
u dijelu rada pod naslovom Uzroci agrarne
krize sa kraja Srednje Republike akcenat stav-
lja na preraspodjelu osvojenog zemljista i
ostale uzroke koje su doveli do agrarne krize.
Kao klju¢ni faktor u izbijanju krize spomi-
nje se Hanibal i njegov pohod koji je znatno
uzdrmao rimsku drzavu. Potom se navode i
kasniji ratovi koji su uvjetovali zna¢ajnu mo-
bilizaciju seljaka, a oni su obavljanjem voj-
ni¢ke sluzbe napustali svoju zemlju. Svemu
tome kao negativna posljedica islo je u prilog
i placanje direkenih i indirekenih poreza. Me-
sihovi¢ na osnovu sacuvanih izvora precizno
navodi i brojke naglog priliva velikih kolici-
na novca u Republiku i Italiju nakon ratova
$to ¢e po rimsku drzavu imati negativnu po-
sljedicu. Pohlepa rimskih vlasti, korupcija i
nekontrolisan priliv novea imu¢nijih slojeva
stanovnista, u knjizi je navedena kao jedan
od glavnih uzroka agrarne krize. Rimsko
osvajanje i nametanje hegemonije $irom Me-
diterana dovelo je do uvoza Zitarica van Italije
tako da italski sitnoposjednik vi$e nije imao
nikakvu snagu da se nosi sa konkurencijom
sicilskog, africkog i egipatskog Zivota. Autor
kao paradoksalnu ¢injenicu navodi da su
rimski seljaci, kao klju¢ni elementi najviSe do-
prinijeli stvaranju Rimske imperije, a kasnije
sami sebi unistili ekonomsku osnovicu svoje
egzistencije. U ovom naslovu u knjizi akcenat
stavlja na imperijalizam kao vrlo bitnu kate-
goriju koja je omogucavala latifundijsku eko-
nomiju jer je osiguravao trziSte za njenu robu.
Upravo radi interesa latifundijske ekonomije
prihvacena je politika nazvana Nova sapien-
tia, koju Mesihovi¢ smatra grubim i ogolje-
nim teritorijalnim imperijalizmom. Najve-
¢i profit od latifundija imali su najbogatiji



Rimljani jer su bili jedini u moguénosti kupi-
ti velika zemljista, a pojava ve¢eg broja robova
dovodila je do pauperizacije slobodnih selja-
ka i demografskih promjena stanovnistva Sto
je u knjizi prikazano kao jedna od velikih po-
sljedica agrarne krize.

U dijelu knjige koji se naziva Robov-
ski rad, autor se osvrée na polozaj izuzetno
znadajnog dijela stanovnistva za rimsku dr-
zavu koji na historijsku pozornicu dolazi
zahvaljujuéi ¢estim pobunama ¢ije razloge
i pocetke treba traziti upravo u vremenima
agrarne krize. Sve promjene koje su pocele
medu robovima pocele su upravo sa agrar-
nom krizom jer u prethodnom periodu
odnosno do treéeg stoljeca prije nove ere,
broj robova u Italiji i Republici bio je za-
nemariv i jo$ uvijek je dominirao slobodni
¢ovjek kao osnovni proizvoda¢. Mesihovi¢
navodi slijevanje velikog broja robova u
sam grad Rim i veliku potraznju za njima
nakon $to se znatno smanjio broj seljaka.
Kao najvedi izvor robova bili su ratovi u
kojima su rimsko-italske armije dolazile do
velikog broja zarobljenika. Ovako detaljna
analiza polozaja robova i statusa u rimskom
dru$tvu tokom perioda Rimske Republike
predstavlja novinu u na$oj historiografiji.
Zbog toga je ovo jedna od prvih knjiga u
bosanskohercegovackoj historiografiji gdje
se daje objasnjenje da robovi nisu predstav-
ljali jedinstvenu klasu, stalez ili sloj, pa je to
uobi¢ajeno posmatranje antickog rimskog
dru$tva i ekonomike samo preko odnosa
rob - robovlasnik potpuno pogresno. Oslo-
badanje robova, objasnjeno je u poglavlju
sa nazivom Oslobodenici, gdje pisac opisuje
proces oslobadanja robova koji je bio inspi-
risan razli¢itim motivima. Piduéi o robovi-
ma, Mesihovi¢ je pored neosporivih ¢inje-
nica o njihovom uticaju na agrarnu krizu,
u ovom dijelu knjige dao znacajne podatke

o robovima i njihovom polozaju u okviru
Rimske Republike.

O posljedicama krize pisano je u isto-
menom dijelu knjige gdje se kao temeljna i
glavna posljedica navodi pauperizacija sit-
nog i srednjeg sloja italskog stanovnistva.
Upravo ove dva sloja u republikanskom rim-
skom uredenju autor prikazuje u kontekstu
klju¢nih za $irenje i uspjeh Rimske drzave.
Hrabrost u ratu protiv genijalnog Hanibala,
pripisana je upravo srednjem i sitnom rim-
skom sloju kao i dominacijom skoro ¢itavim
Mediteranom. Navodeéi uzurpacije javnih
zemljiSta od strane pojedinaca, umnozava-
nje latifundija i sve veéi priliv robova, Me-
sihovi¢ kao Zrtvu predstavlja slobodno sta-
novnistvo koje je, izlozeno nezaposleno$éu,
polahko i$¢ezavalo, a promjene u monetar-
nom sustavu nakon Drugog punskog rata.

Svaka kriza u drZavi za sobom je povladi-
la demografske promjene $to je bio slucaj i sa
agrarnom krizom u starom Rimu. Te demo-
grafske promjene u ovoj monografiji nave-
dene su kao jedna od najvaznijih posljedica
agrarne krize. Priliv seljaka u gradove bio je
veliki i drzava takve demografske promjene
nije mogla kontrolisati. U poglavlju koje
je i naslovljeno Demografska kriza, autor
se osvrée na statisticke podatke prisutne u
djelima rimskih i grekih pisaca. Temeljitom
analizom izvora prikazani su statisti¢ki po-
daci koji su najbolje oslikavali agrarnu krizu.

Posebno znacajan dio knjige, autor je
posvetio korupciji. Veoma rasprostranjena
pojava u periodu krize ulazila je u skoro sve
sfere rimskog drustva. Sam naslov knjige
“Geneza zIa” vjerovatno bi se jednim svo-
jim dijelom naslanjao na pojavu korupcije
i iskrivljenosti drustvene i politicke svijesti
medu rimskim duznosnicima i nosiocima
vlasti. Kao i u prethodnim poglavljima,
rekonstrukeija dogadaja vr$ena je na osnovu

podataka koje pruzaju greko-rimski izvo-
ri, a oni su kao jednu od devijacija rimskog
drustva i uzdrmanih pravnih normi upravo
spominjali korupciju. Mesihovi¢ ovu ma-
sovnu pojavu, kasnije duboko ukorijenjenu
u institucije Republike, smatra pokreta¢em
i jednim od glavnih uzroka koji su dovodili
do pojave agrarne krize. Pored korupcije i
podmitljivosti, vrlo znacajna stavka koja se
navodi u ovom dijelu knjige jeste pronevje-
ra javnih sredstava. Dekadencija nobiliteta
posebno je bila izrazena u vremenu krize.
Oslanjanje na korupciju, aroganciju i deka-
dentno ponasanje u odnosu na stare rimske
vrline, vrijednosti i moralne kvalitete, autor
smjesta u kontekst “Geneze zla’, koja se $irila
svim dustvenim, politickim i ekonomskim

strukturama Rimske Republike.

Rimska osvajanja u republikanskom peri-
odu, Mesihovi¢ veze za vrlo dobro organizi-
ranu rimsku vojsku koju je kao i sve rimske
drZavne institucije zahvatio period agrarne
krize koji je iziskivao neophodne reforme.
Dio knjige autor je posvetio vojsci sa jed-
nostavnim naslovom “Kriza vojske”, gdje se
najbolje vidi primjer prethodno spomenutih
negativnosti i agrarne krize koji su kao uzro¢-
no-posljedi¢nu vezu imale i krizu u vojnom
sistemu. Nemar republi¢kih institucija i pot-
puno drugadiji polozaj seljaka u odnosu na
Ranu i dio Srednje republike, autor spominje
kao klju¢ne faktore za slabljenje mo¢i rimske
vojske. Agrarna kriza, prema misljenju Mesi-
hovi¢a, uslovila je potpunu reformu rimske
vojske pokrenutu za vrijeme Gaja Marija,
kada je ona dobila osobenosti profesionalne
vojske. Ipak, jedna od posljedica te reforme
uslovila je prebacivanje stvarne modi na auto-
ritativne i popularne vojskovode, pa su tako
dobrovoljni i profesionalni rimski vojnici bili
vie odani svojim vojskovodama, nego insti-
tucijama republike. U ovom naslovu, autor je

»264 <«

hronoloski objasnio sve pozitivne i negativne
elemente u rimskoj vojsci za vrijeme republi¢-
kog uredenja koje su kasnije dovele do teme-
ljitih promjena.

U “Zakljucnim razmatranjima’, autor
na pet stranica teksta navodi znacaj histo-
rijskih izvora za proucavanje jedne ovako
kompleksne teme. Izvori su imali nesto dru-
gaciji pristup kada je u pitanju analiziranje i
razvoj agrarne krize, ali Mesihovi¢ spominje
njihovu autenti¢nost. Kod jednih posmatra-
nje krize ide kroz njen vrijednosno-moralni
aspeke, a kod drugih kroz prezentaciju stvar-
nih uzroka krize, koji su bili ekonomske i
socijalne naravi i proizili su iz krSenja sta-
rih rimskih zakona i eti¢kih vrijednosti. Za
razliku od rimskih historiografa, greki pisci
su bili znatno precizniji i prenijeli su stvarne
uzroke agrarne krize. Autor je naveo i osvrt
moderne historiografije na period agrarne
krize. Nasuprot marksistitkog pristupa koji
je nastojao da sve socijalne, ekonomske i
polititke probleme krize ubaci u matrice
marksizma postojao je i taj, kako Mesihovi¢
navodi, pristup liberalnog kapitalizma koji
je nastojao da ekonomsku i socijalnu krizu,
kao i pojavu Grakha i njegovih reformi obja-
sni u kontekstu svojih ideoloskih shvatanja.
Taj prvi marksisticki pristup viSe je akcenat
stavljao na klasne borbe, dok je drugi bio
vise relativizirajuéi i dekonstruktivni. Ova
knjiga je zbog toga posebno interesantna jer
okretanje bilo kojoj strani osim izvornoj gra-
di ne moze se primjetiti. Kreiranje historije
na osnovu odredenih ideoloskih principa
nije prisutno kod autora knjige, a sve napisa-
no predstavlja rekonstrukeiju izvorne grade.

Ipak, ono $to je najzanimljivije u ovom
posljednjem obracanju autora knjige jeste
analiza posljedica agrarne krize. I nakon
grakhovske revolucije (133-121. godine

prije nove ere) pitanje ager publicusa bilo je



aktuelno $to je imalo za posljedicu donoge-
nje brojnih zakona. Nespremnost suocava-
nja s krizom i sprovodenja reformi doveli
su do dalekoseznih posljedica koje su se ma-
nifestovale kroz: agresivno suprotstavljanje
politi¢kih stranki, porast nasilja, atentate, tri
gradanska rata, proskripcije i pogubljenja,
pljacke, masovne konfiskacije, te nasilno
prisvajanje zemljiSta od strane latifundista.
U monografiji je naveden veliki broj pro-
mjena u rimskoj politici i drustvu &ije kori-
jene treba traziti upravo u vremenu agrarne
krize.

Znacaj knjige se ogleda u autorovom
odli¢tnom poznavanju u regionalnim okvi-
rima ne ba$ popularne teme iz opste rim-
ske historije. Dvije vece cjeline koje ¢ine
dva djjela knjige medusobno su povezane i
predstavljaju jednu odli¢no napisanu sinte-
zu o politickim i druStvenim previranjima
iz vremena agrarne krize u Rimskoj Repu-
blici. Bogata hrestomatija izvora u prvom
dijelu rada i kasnija rekonstrukcija dogadaja
i obrada istih na osnovu vlastitih stavova au-
tora i kori$tenja moderne literature ¢ine ovu
knjigu potpunom i sadrzajnom. Vrijednost
knjige se ogleda i u pisanju o temama iz rim-
ske historije koje nemaju veze sa ratovima ili
rimskom interakcijom sa ilirskim narodima,
¢ime se knjiga i autor Salmedin Mesihovi¢
¢ine unikatnim sa prostora Zapadnog Bal-
kana. Kao odli¢an poznavalac ekonomskih
i socijalnih prilika, autor se odlikuje i zani-
mljivim i jasnim stilom pisanja koji pruza
mogu¢nost i onima koji nisu upoznati sa an-
tickom historijom da navedenu knjigu pro-
¢itaju i razumiju. Posljedice agrarne krize
osjetile su se i nakon zavrSetka Srednje Re-
publike, pa bi se mozda otvorila mogu¢nost
o pisanju jo$ jednog rada koji bi se naslanjao
na ovu knjigu.

ALDIN CATIC

Aleksandar Jasarevié, Ernad
Prnjavorac (ur), GRAD U BRONZI,
Muzej Tesanj, Tesanj 2018., 92 str.

Arheoloska istrazivanja ¢ini kompleksan
skup radnji, od iskopavanja arheoloskog ma-
terijala, njegove nau¢ne obrade, konzervaci-
je, do prezentacije u vidu izlozbe ili nau¢ne
publikacije. Cesto nabrojani slijed radnji
traje dosta dugo ili nerijetko se i ne izvede
do kraja $to ostavi posljedice na uspjesnu
rekonstrukciju slike o Zivotu ljudi u pradav-
noj proslosti na odredenom prostoru. No,
to nije slucaj sa arheoloskim istrazivanjima
sprovedenim tokom 2017. godine na lokali-
tetu Gri¢ u Te$nju u vezi sa kojima je krajem
decembra 2018. godine javnosti predstavlje-
na izlozba i katalosko-monografska publi-
kacija pod naslovom Grad u bronzi.

Publikacija se sastoji iz Cetiri priloga i
bibliografije svih priloga u katalogu. U pr-
vom dijelu kojeg potpisuju Ago Mujkanovi¢
i Ernad Prnjavorac iz Muzeja Tesanj (str.
7-15) dat je pregled historijata arheoloskih
istrazivanja na prostoru opstine Te$anj koji
je kontinuirano naseljavan pocev od perioda
srednjeg paleolita zahvaljujudi prirodno-ge-
ografskim odlikama i resursima potrebnih za
opstanak tada$njih ljudi. Prvo evidentiranje
kulturno-historijskih spomenika na ovom
prostoru nalazimo jo§ kod Artura Evansa,
dok prve nalaze iz kasnog bronzanog doba
iz Paklenice, a kasnije iz ostava Tesanj I i Srp-
ska Varos I objavljuje Ciro Truhelka 1907.
godine u najzna¢ajnijem nau¢nom glasilu
Bosne i Hercegovine — Glasniku Zemalj-
skog muzeja. Nakon Drugog svjetskog rata
intenziviraju se i aktivnosti na rekognoscira-
nju, evidentiranju i istrazivanju arheoloskih
spomenika pa autori posebnu paznju pokla-
njaju rezultatima koje su dala istrazivanja
neolitskih lokaliteta koje je vodio profesor
Alojz Benac, te istraZivanjima teSanjske

